
Meeqqat angerlarsimaffiup avataanut inissinneqartartut pillugit angajoqqaanut 

paaseqatigiiffiunerusumik suleqateqarnissamik,ersarinnerusunillu piumasa-

qaasiortoqartalernissaanik Naalakkersuisut suliteqaqqunissaat pillugu apeq-

quteqqaat aallaavigalugu Inatsisartut oqallinnissaanik siunnersuut. 

Taamaaliornikkut angerlarsimaffiup qimagutsitaaffiusup nakkutigineqarluni 

angajoqqaallu qaninnerusumik suleqatigalugit, angajoqqaanik siunnersuineq, 

katsorsaaneq allanillu angerlarsimaffiup pitsaanngoriaateqarfiusumik meeqqanut 

angalarsimaffimmiit qimagutsitaasimasunut piaarnerusumik angerlartitseqqinnissaq 

anguneqarsinnaaqqullugu.   

(Inatsisartunut ilaasortaq Anthon Frederiksen, Partii Naleraq) 

 

 

Oqallisissiamut soqutiginartumut qujanaq. Angeralarsimaffiup avataanut meqqanik inuusut-

tunillu inissinneq imaanaanngitsuuvoq.Inissiinermi assigiinngitsorpassuarneq tunngaveqarpoq. 

 

Ullumikkut ilisimavarput 2014-mi meerartagut 624-it angerlarsimaffiupput avataannut 

inissinneqarsimasut, kisitsisit annilaarnarpoq akuersaaneqarsinnaananilu. Tamatuma 

ataatsimoorluta appartinneqarnissaannut pinaveersartinneqarnissaanullu suleqatigiit-

tariaqarparput.  

Angajoqqaajusugut meeqqagut inersimasunngoraluarpataluunnit iperarneq ajorpagut, 

inuunerminni ikorfartugassagaanngata allatigulliinniit pisariaqartitsigaanngata tapersersor-

tarlugit. Taammatuumik Inuit Ataqatigiit pingaartittuarparput siusissukkut iliuuseqarnissap 

pingaasusiata eqqaamaffigiuarnissaa. Meeraq naartuuneraniit angajoqqaanngortussanut, 

kisimiittuuppat iml. aappariiuppata aporfiginagit ikorfartuinissaq aammalu ikiorsiinissarlu 

piaartumik qulakkeerneqarnissaa.  

 

Eqqaamassavarput meeqqat inuusuttullu angerlarsimaffiup avataanut inissinneqartut allatut 

periarfisaqannginneq pissutaasammat.Taammaattorli eqqaamajuagassarput, meeqqat 

inuusuttuaqqallu angerlarsimaffiup avataanut inissinneqarsimasut angerlarteqqinnissaanut 

suliniuteqartuassagatta. Tamannalu pissaaq sullissisut, angajoqqaasiaassut, angajoqqaajusullu 

qanimut peqatigalugalugit pilersaarusiorluarnikkut, pitsaasumik paaseqatigiiffiusumillu 

angusaqarnissaq siunertaralugu. 

  

Ilisimavarput iniisarfiit aammalu angajoqqaarsiaasut suliarujussuarmik suliaqartartut 

tamatumani meeqqat inuusuttullu angerlasimaffiup avataani inissinneqartut toqqissi-

simanartunik pitsaasunillu atugaqartikkumallugit, pineqartullu qajassuussasaasinnaasarput 

ulluinnarnilu inuunerminni nutaamik periasissanik nassarniartussaaffianni sulisuusut 

angajoqaasiaasullu sulilluartarput, tamannalu qujamasunnarpoq. 

 

 

Inuit Ataqatigiit isumaqarppugut angajoqqaat, meeqqat, inuusutuullu angerlarsimaffiup 

avataani inissineqartut akornanni pitsaassumik suleqatigiinnikkut ersarissumillu sinaak-

kusiinikkut meeqqap angerlateqqinnissaa anguneqarsinnaasoq. Pingaaruteqarluinnartutut 

isigaarput pilersaarusiaq tamanut akisussaaqqatigiinermik ersarissumik  imaqatinneqarnissaa.  

Meeqqamummi pingaaruteqarluinnarpoq angerlarsimaffiup avataannut inissinneqarnerup 

nalaani angajoqqaannut attaveqartuarnissap periarfissaajuarnissaa aammalu angajoqqaanut 

uteqqinnissap siunertaanissaa.  

Kommunemi sullisisut, peqqinnissaqarfik,ilaqutariinnut sullissiviit allallu susassaqartut 

akornanni qanimut suleqatigiiniisaq avaqquneqarsinaanngilaq, Ilaqutariit tamakkiisumik 

ikorsinneqassappata. 

Erseqqissartariaqarparpullu angajoqqaat pingitsaalillugit katsorsarneqarnissaat anguniar-

neqassanngimmat, akerlianillu qanimut peqatigalugit siunersorluaraneratigut tamanna 

periarfissiisutaasariaqarmat.  

Angajoqqaajusullu peqatigalugit suutigut qanorlu ikorfartoqaneqarnissaat aammalu siunner-

sorneqarnissaat qulakkeertariaqarpoq. Angajoqqaannguaartussanut, angajoqqaanngortussanut 

kiisalu angajoqqaanut arlalinnik meeqqiortunut piukkunnarsarfiit, angajoqqaanut højskolertit-

sinerit, angajoqqaanngornermi akisussaaffiup imaanaannginneqarnik qaammarsaanerit, 

ilitsersuinerit periarfissaasinnaassut ilagilluinnartariaqarpaat. 

 

Ilaqutariit ataatsimoortumik siusinaarluni  iliuuseqarfiginerisigut aammalu pinaveersaartit-

sinerit, qaammarsaanerillu aqqutigalugit angerlarsimaffiup avataannut inissisarneq pinaveer-

saartinnersinnaasoq isumaqarluinnarpugut. 

  

 


